
*ئاســتی یــاری بادمنتــۆن لــە كوردســتان و عێــراق چۆن 
دەبینی؟

-ئاســتێكی باشــی هەیە لەســەر ئاســتی عێراق یاریزانانی 
كــورد بەتایبەتــی كچان هەمیشــە لــە هەڵبــژاردەی عێراق 
خۆیان دەبیننەوە، یارییەكەش لە كوردستاندا لە )10(ساڵی 
رابردوو بەرەوپێشچوونی باشی بەخۆیەوە بینیوە، بەتایبەتی 
لە ئاستی كچان، ئەمەش بۆ هەوڵی سەرۆكی یەكێتییەكە 
و یانەكانی كوردستان دەگەڕێتەوە كە گرنگی بە یارییەكە 

دەدەن.
*ئەنجامدانی پاڵەوانیەتیی كەم تا چەند دەبێتە هۆكار بۆ 

ئەوەی ئاستی ئەم یارییە بەرەوپێش نەچێت؟
-بێگومان كاریگەری زۆر خراپی دەبێت، چونكە یاریزانان 
لــە رێــگای خولی بــەردەوام و راهێنان پێشــدەكەون، ئەگەر 
خول نەبێت، پێشــكەوتن نابێت، بەدڵنیاییەوە ئەوەش قســەی 

من نییە، زانستی وەرزشی وا دەڵێت.
*پێت باشە چی بكرێت بۆ ئەوەی یاری بادمنتۆنی كچان 

زیاتر بەرەوپێش بچێت؟
- یانــەكان گرنگــی بــە یارییەكە بدەن و پشــتگیری بكەن، 
بەتایبەتی ئەو یانانەی كەوا باری داراییان باشە و شوێنی 
یارییەكەیــان باشــە، بــەڵام بەداخەوە هیچ یانەیەك شــوێنی 

تایبەتی بۆ ئەم یارییە نییە.
*ئایــا گرفتی وەرزشــی بادمنتۆن تەنیا نەبوونی شــوێنە، 

یان كێشەی دیكەشی لە كوردستان هەیە؟

چاودێرانی وەرزشــی جەخت لەوە دەكەنەوە 
كــە یــاری بادمنتۆن ئەو ئاســتەی نییە لە شــارەكانی 

كوردســتان كــە جێگای دڵخۆشــی بێــت، بەڵام لەگەڵ ئەوەشــدا 
چەندیــن یاریزان هەیە بە تامەزرۆییەكی زۆرەوە لەم یارییە دەڕوانن، بۆ 

ئەوەی بتوانن لە بەرەوپێشــچوونی یارییەكــەدا رۆڵیان هەبێت، بەڵام نەكردنەوەی 
خــول و پاڵەوانیەتی یاریزانەكان ســارد دەكاتەوە لە یاریكردن. راژان حەســەن لەدایكبووی 

ساڵی 1990 ـە لە شاری رانیە و قوتابی ماستەرە لە كۆلێژی پەروەردەی وەرزشی لە زانكۆی سلێمانی 
و كچە یاریزانی یاری بادمنتۆنە یانەی ئافرۆدێتە لە شاری سلێمانی و لە بەرنامەیدایە ئاستی ئەم یارییە 
زیاتر بەرەو پێش ببات. ئەو وەرزشوانە لە ساڵی 2008ـەوە لە یانەی ئافرۆدێتە و ئەندامی لقی سلێمانی 
یەكێتی بادمنتۆنە و بۆ ماوەی چوار ســاڵ بەشــداری چەندین خولی راهێنەریی كردووە، لەســەر ئاســتی 
عێراقیش بە ناوی هەڵبژاردەی ســلێمانی و یانەی ئافرۆدێت بەشــداری چەندین خولی كردووە و ئەنجامی 
باشــی بەدەســتهێناوە، ئێمەش لە نزیكەوە چەند پرسیارێكمان ئاراســتەی كردو ئەویش بەمجۆرە وەڵامی 

پرسیارەكانی گۆڤاری گوڵانی دایەوە. كارزان كانەبی

راژان حەسەن یاریزانی بادمنتۆنی یانەی ئافرۆدێت:

هیوادارم ببمە راهێنەری
هەڵبژاردەی كوردستان

هیوادارم ببمە راهێنەری
هەڵبژاردەی كوردستان

-خۆتــان دەزانــن ئــەم یارییــە جگــە لــە نەبوونــی شــوێن 
كێشــەی دیكەشــی هەیە، ئەم وەرزشــە پێداویســتی دەوێت، 
وەكــو  واتــە  گرانیشــن،  و  تایبەتــن  پێداویستییەكانیشــی 
یارییەكانــی دیكــە نییــە، هەر لە رووی جــۆری یاریگاكان 
تــا دەگاتــە رێكت و تۆپ و جلوبەرگی دەبێ ئەســڵ بێ، 
چونكــە جلوبەرگــی تایبەتیــی خــۆی هەیــە، جگە لەوەش 
نەبوونی راهێنەری تایبەت بە یارییەكە كێشەی گەورەیە.

*لە هیچ یانەیەك گرێبەستت پێشكەش كراوە؟
-ئێمــە جــاری وا هەیە لەســەر گیرفانی خۆمان بەشــداری 

پاڵەوانیەتییەكان دەكەین، ئینجا گرێبەست.
* وەكو كچە یاریزانێك بۆ داهاتووی خۆت بەنیازی چیت؟
- خەونــم زۆرە، ئەوانــەی پەیوەندییــان هەیــە بــە وەرزش و 
بەتایبەتــی یــاری بادمنتــۆن دابینكردنی شــوێنی گونجاو 
و پێویســتە بۆ یارییەكە و دروســتكردنی بناغەیەكی پتەوە 
بــۆ یارییەكــە لــە هــەردوو رەگــەز لــە منداڵــی و قۆناغی 
سەرەتاییەوە دەستی پێ بكەین، شتی تریش زۆرن ناوترێن، 
چونكــە هێشــتا لە هەرێمی كوردســتان بــاری دارایی باش 

نییە.
*لەگەڵ ئەوەی یانەكان پشت بە راهێنەر و یاریزانی بیانی 

ببەستن بۆ ئەوەی یارییەكە زیاتر بناسرێ؟
-بۆ نا، باشتریشە، بەڵام ئەو راهێنەر و یاریزانە لە خزمەتی 
نەوەكانی خۆشمان بن، نەك تەنیا بۆ ناو بێت. من پێم باشە 
لــە وڵاتــی مالیزیــا و چیــن و ئەندەنوســیا راهێنــەری باش 

بهێنن و بناغەی باش بۆ یارییەكە دابنێن.
*چۆن بوو یانەی ئەفرۆدێتت هەڵبژاردووە؟

-لە بەر ئەوەی سەرۆكی یانەكە مامۆستا و هاوڕێم بووە و 
حــەزم كــردووە خزمەتێكی بچووكی ئەوانیش بكەم، لەگەڵ 
ئەوەشــدا شــاری ســلێمانی لــەم یارییە پشــتگوێ نەخەین، 

هەرچەندە خۆشم خەڵكی رانیەم.
*داواكاری و پێشــنیارت بــۆ لایەنــی بەرپرســی وەرزشــی 

چییە؟
-لــە ئێســتادا ناتوانیــن هیــچ بڵێیــن، چونكــە دەمــی هــەر 
بەرپرســێكی وەرزشــی دەكەیتــەوە، دەڵــێ پــارە نییــە، لەبەر 
ئــەوەش هیــچ ناوتــرێ و باشــترە بــا قســەی زل نەكەیــن، 

چاوەڕێی باشبوونی دۆخەكە دەكەین.
* وەكو یاریزانێك خەونی وەرزشیت چییە؟

بڕوانامــەی  بەرزتریــن  بەدەســتهێنانی  وەرزشــیم  -خەونــی 
وەرزشــییە كە ئێستا قوتابی ماستەرم لە زانكۆی سلێمانی 
كۆلێژی پەروەردەی وەرزشــی، ئاواتی منە قوتابخانەیەكی 
ئــەو  سەرپەرشــتیاری  بــە  ببــم  و  بكەمــەوە  بادمنتــۆن 
قوتابخانەیــە و بتوانــم چەنــد رۆڵەیەكــی ئەم نیشــتمانە بەم 
یارییــە ئاشــنا بكەم كە ئێســتا بــەرەو دەوڵەت بــوون دەچین 

زش
وەر

دەبێ ئامادەكاری بۆ هەموو شتێك بكەین.
كوردســتان  هەڵبــژاردەی  نیــت  ئــەوە  *بەهیــوای 

دابمــەزرێ و تــۆش یەكێــك بیــت لــە یاریزانانی 
هەڵبژاردەكە؟

-لە ساڵانی پێشووتر پاڵاوتنەكانی یاریزانان بۆ 
هەڵبژاردنی یاریزانی هەڵبژاردەی كوردســتان 
و عێــراق بــووە، جارێكیــش بــۆ هەڵبژاردەی 

عێراق پاڵێوراوم.
*بە چ یاریزانێكی جیهانی سەرسامیت؟

-كارولینا مارینی ئیسپانی.
*هەســتناكەی ئــەم یارییــە لــە هەمــوو 

روویەكەوە زۆر گرنگیی پێنەدراوە؟
كەمتەرخەمــی  بڵێــم  دەتوانــم  -بەڵــێ، 
لەســەری ســەرەوە تا خوارەوە هاتووە لەم 
یارییــە و پشــتگوێ خــراوە لــە هەمــوو 

روویەكەوە، هۆكاریشی یانەكانن.
*ئەگەر شتێكت ماوە لە كۆتاییدا؟

گــوڵان  بــۆ گۆڤــاری  ســوپاس  -زۆر 
هیوادارم كوردستان ببێتە خاوەن دەوڵەت 
كە خەونی باب و باپیرانمانە، هیواداریشم 
هەڵبــژاردەی  راهێنــەری  بــە  ببــم 
كوردســتان و خزمەتێكــی باشــی 
رێــگای  لــە  بكــەم،  یارییەكــە 
خزمەتێكــی  خوێندنەكەمــەوە 
بكــەم  یارییەكــە  بچووكــی 
پاڵەوانیەتــی  بتوانیــن  و 
رێكبخەیــن  ســاڵانە 
پاڵەوانیتیەكانــی  لــە 

دەرەوەش بەشدار بین.

یانەی وێســتهام یونایتدی ئینگلیزی لەســەر پێگەی فەرمی خۆی ئاشــكرایکرد، 
كە توانیان گرێبەســت لەگەڵ خافیێر هێرناندێزی 

مەکسیکی و یاریزانی یانەی بایرن لیڤەركوزنی 
ئەڵمانی مۆربكەن.

بەگوێرەی ئەو یانەیە چیچاریتۆ بە گرێبەستێك، 
کە بڕەکەی 16 ملیۆن جونیەی ئیســتەرلینییە 
رووی لــە یانــەی وێســتهام کــردووەو مــاوەی 

گرێبەستەکەش سێ ساڵە.
هەفتەی رابردوو چیچاریتۆ رووی لە لەندەنی 
پایتەختی ئینگلتەرا کرد بۆ تەواوکردنی ئەو 

رێککەوتنانەی، كە لە گرێبەستەكەدا هاتووە.
لــە کــۆی 54  چیچاریتــۆی هێرشــبەری مەکســیکی 
یاریــی لە خولی پلە یەکــی ئەڵمانیادا 28 گۆڵی تۆمارکردووە، 
پێشــتریش لــە خولــی نایابی ئینگلتەرا لــە کۆی 103 یاری 37 

گۆڵی تۆمارکردبوو.

چیچاریتۆ گەرایەوە خولی ئینگلیزی

دیێگۆ ئەرماندۆ مارادۆنای ئەرژەنتینی و ئەفسانەی تۆپی پێی جیهان باس 
لــە تەکنۆلۆژیــای نێــو گۆڵ دەکات و بەپێشــکەوتنێکی گەورەی تۆپی پێی 

دەزانێت.
لــە لێدوانێکیــدا بــۆ پێگــەی ئەلیکترۆنی فیفــا مارادۆنا گوتــی: ئەگەر لە 
ســاڵی 1986دا تەکنۆلۆژیــای نێــو گــۆڵ بوونــی هەبووایــە، ئــەو گۆڵــەی 
بەرانبــەر هەڵبــژاردەی ئینگلتــەرا تۆمــارم کــرد بــە دڵنیاییــەوە رەتدەکرایــەوە، 
بەلێدانــی دەســت تۆپەکــەم خســتە نێــو تۆڕی گۆڵــی هەڵبــژاردەی ئینگلتەرا و 

ناوبژیوانی یارییەکە نەیبینی.
لــە بەشــێکی تــری قســەکانیدا باس لە مۆندیالــی ســاڵی 1990ی ئیتاڵیا دەکات، 
کاتێک گۆڵێکی تر بەدەست لە دژی هەڵبژاردەی یەکێتی سۆڤیەت تۆماردەکات 
و بەهەمان شێوە ناوبژیوان نایبینێت و گۆڵەکە هەژمار دەکات، هەربۆیە مارادۆنا 
دەڵێــت چانســم هەبــووە لــە دوو کاتــی جیــاوازدا گۆلــم بــە دەســت تۆماركــردووە، 
بەڵام ئەگەر تەکنۆلۆژیای نێو گۆڵ بوونی هەبووایە ئەوا ناوبژیوانی یارییەکە 

رەتیدەکردەوە.
لەکۆتایی قسەکانیدا ستایشی ئەو پێشکەوتنانە دەکات 

گــەورە  خزمەتــی  تەکنۆلۆژیــا  دەڵێــت  و 
بەتۆپی پێ دەگەیەنێت.

یانەی مانچســتەر ســیتی ئینگلیزی ژمارەی پێوانەیی لە گواستنەوەی یاریزاناندا 
لەنێوان یانەكانی پریمەرلیگدا تۆمار دەكات .

مانچســتەر ســیتی گرێبەســتی لەگەڵ بنجامین مێندی یاریزانی یانەی مۆناكۆ 
مۆركــرد، كــە  بەپێــی ســەرچاوەكانی هەواڵیــش نرخــی گرێبەســتەكە زیاتر لە 50 

ملیۆن پاوەندە و بووەتە گرانترین بەگریكاری جیهان . 
بە واژۆكردنی ئەو گرێبەســتە یانەی مانچســتەر ســیتی بەربەســتی 200 ملیۆن 
پاوەنــدی تێپەڕانــدوو تەنیــا لــە هاوینــی ئەمســاڵدا 203.8 ملیــۆن پاوەنــدی لــە 

گواستنەوەی پێنج یاریزاندا خەرجكردووە . 
جێگەی باسە تیپەكەی گواردیۆلا لەهاوینی ئەمساڵدا هەریەكە لە بێرناردۆ سیلڤا 
و بنجامین مێندی لە یانەی مۆناكۆ و كایل واڵكەر لە یانەی تۆتنهام و دانیلۆ لە 
یانەی ریاڵ مەدرید و ئیدیرسۆنی لە یانەی بەنفیكاوە بۆ ریزەكانی گواستووەتەوە.

مانچستەر سیتی
ژمارەی پێوانەیی تۆماركرد

کریســتیانۆ رۆناڵــدۆی پورتوگالــی و گۆڵــکاری یانەی ریــاڵ مەدرید 
لەســەر جێهێشــتنی ریزەکانی یانە ئیسپانییە بێدەنگی شکاند و نوێترین 

لێدوانی لەو بارەیەوە بڵاوکرایەوە.
لــە لیدوانێکیــدا بــۆ رۆژنامــەی مــارکای ئیســپانی رۆناڵــدۆ گوتــی: 
وەرزی رابردوو چەندین نازناوی گەورەم بۆ خۆم و یانەی ریاڵ مەدرید 
بەدەســتهێناوە، دووبارەکردنەوەی ئەو دەســتکەوتانە کارێکی خراپ نییە 

و جێگای شانازییە.
کریستیانۆ رۆناڵدۆی گۆڵکاری یانەی شاهانە دووپاتیکردەوە، کە ریزەکانی 

ریال مەدرید جێناهێڵێت و بەردەوام دەبێت بە درێسی مەدریدییەکانەوە.
لە بەشێکی تری قسەکانیدا بۆ رۆژنامەی مارکای نزیک لە یانەی شاهانە 
كریســتیانۆ دەڵێــت: بــۆ وەرزی نــوێ بەرگێکی تر دەپۆشــم و هەوڵی گەورەتر و 
جدیتر دەدەم، چونکە تۆپی پێ بەلای منەوە سەرنجڕاکێشەو هەموو ژیانی منە.
دوای ئــەوەی دادگای ئیســپانیا بەنەدانــی بــڕی 14.7 ملیۆن یۆرۆ باج بەو وڵاتە 
رۆناڵدۆیان تۆمەتبار کرد، دەنگۆی رۆیشــتنی ئەو ئەســتێرەیە لە خولی ئیسپانیا 
بڵاوبووەوە، بەڵام كرســتیانۆ لەم دیمانەیە هەموو پرۆپاگەندەكانی رەتكردەوە و 

مانەوەی خۆی لە یانەكە دووپاتكردووە.

وەرزشكاران دەنگ بە ریفراندۆم دەدەن
دوای ئــەوەی بەڕێــز مەســعود بارزانــی ســەرۆكی هەرێمــی كوردســتان بە هەماهەنگــی لەگەڵ حزب و لایەنە سیاســییەكانی 
كوردســتان رۆژی گشتپرســی لــە هەرێمــی كوردســتان دیاریكــرد كــە بڕیــارە لــە 9/25ی ئەمســاڵ ئەنجام بدرێت، لەئێســتاوە 
كوردستانییان بۆ ئەم رۆژە گرنگە خۆیان ئامادە دەكەن بۆ ئەوەی خەونی لەمێژینەیان لەم رۆژە چارەنووسسازەدا دیاری بكەن، 
ئــەوەش بــۆ هەمــوو كوردێــك خاڵــی وەرچەرخان دەبێ، چونكە لەم رۆژە بڕیار لەســەر خەونە لــە مێژینەكەیان دەدەن كە ئەویش 
سەربەخۆیی كوردستانە، گەلی كوردیش زیاتر لە سەد ساڵە خەباتی بێوەچانی بۆ كردووە و لە پێناویدا سەدان هەزار قوربانی 
داوە، بۆیە وەرزشــكارانی كوردســتانیش لەم رۆژە گرنگە پشــتگیری رۆژی گشتپرســی و ریفراندۆم دەكەن لە كوردســتان، لەم 

بارەشەوە گۆڤاری گوڵان بۆچوونی بەشێك لە وەرزشكارانی وەرگرتووە.

)vfb lubeck( رامیــار ئــازاد یاریزانــی یانــەی
ی ئەڵمانــی: مــن وەكــو یاریزانێكی كورد دەمەوێت لە 
رۆژی 9/25 دەنــگ بــە بەڵــێ بدەم بۆ ســەربەخۆیی 
كوردســتان، بــۆ ئــەوەی ئێمەش وەكــو هەمــوو وڵاتانی دیكە 
مافــی سەربەســتیی خۆمــان هەبێت، لەو باوەڕەشــدام ئەگەر 
ئیرادەیەكی یەكگرتووی سیاســی لە ناو سیاســەتی كوردا بە 
لەیــەك تێگەیشــتنی حزبەكان لەگەڵ یەكتری و تێكۆشــانی 
جەمــاوەری بــۆ دامەزراندنــی دەوڵەتــی كوردی ســەركەوتوو 
دەبیــن و هیــچ هێز و وڵاتێكیش ناتوانێت ببێتە بەربەســت. بە 
ئاواتــی ئــەوەم لە رێگەی دەوڵەتی كوردســتانەوە فیفا دان بە 
یەكێتی تۆپی پێی كوردستانەكەمدا بنێت، هەروەكو شاعیری 

بە ناوبانگ قانع دەڵێ:
به  ده ست خۆم نیـه  وه لڵا له  دیوانی خـــــــــــــودا كــــــــوردم 
له  ناو شێخ و به  گ و میر و مه لا و شاه و گه دا كـوردم 
تـه ماشای گـه وهه ری من كه ی، ده زانی ئاشكرا كــــــوردم 
به  كوردی بووم و خوڵقاوم و هه تا ڕۆژی جه زا كـــــــــوردم

یانــەی  وشووســاندای  یاریزانــی  ئیدریــس  مەتیــن 
پێشــمەرگەی هەولێــر:  ئــەم ریفراندۆمە هەنگاوێكی 
گەورەیــە بــۆ بــە خــاوەن دەوڵــەت بوونی كــورد و هەر 
ئەم رێگایەش بەرەو ســەربەخۆییمان دەبات. تاكە شت 

كــە زۆر گرنگــە ئەوەیــە كە رۆژی ریفرانــدۆم بكەینە رۆژی 
ســەربەرزی نەتەوەییمــان منیــش وەكو یاریزانێك دەچمە ســەر 
ســندوقی دەنگــدان و دەنــگ بە بەڵێ دەدەم بۆ ســەربەخۆیی 
كوردستان. ئێمەی وەرزشوانی كورد كە وەكو یاریزان لە وڵاتە 
جیاجیاكانی جیهان بەشداری لە پاڵەوانێتییە نێودەوڵەتییەكان 
دەكەیــن، هەمیشــە كێشــەمان بــۆ دروســت دەكەن، كــە نابێت 
ئــاڵای پیرۆزی كوردســتان بڵند بكەیــن، گوایە ئێمە خاوەنی 
وڵات و دەوڵــەت نیــن، بۆیــە دەمەوێــت بەشــداری بكــەم لــە 
رۆژی گشتپرســی و ســەربەخۆیی كوردســتان تا منیش بڵێم 
وەكو هەموو گەلانی جیهان خاوەن خاك و وڵات و دەوڵەت و 
ئاڵای خۆمم و چیتر ناچار نەبم لە ژێر ئاڵای بێگانە یاری 
بكەم، بۆیە دەڵێم وەرزشكاران هەمووتان دەنگ بە بەڵێ بدەن.

یاریزانــی  خۆشــەوی  بــژان   
مەیدانــی  و  گۆڕەپــان 
هەڵبــژاردەی عێــراق: بێگومان 
كەموكوڕی و قەیران بەردەوامن، بەڵام 
ئەوانــە نابێتــە هــۆی ئــەوەی بیرمــان 
بچێــت ریفرانــدۆم هەلێكی مێژووییە و 
گەورەتریــن ئاواتــی دەوڵەتی كوردییە. 
مــن وەكــو یاریــزان و قوتابــی و وەكــو 
هەموو هاووڵاتییەك داوا دەكەم دەنگ 
بە بەڵێ بدەن بۆ ئەوەی ببین بە خاوەن 
دەوڵەت. دڵنیاین لە هێزی پێشــمەرگە 
و دڵنیاین لە خۆڕاگریی گەل. خەونی 
منــە بــە نــاوی كوردســتان و ئــاڵای 
كوردســتانەوە بەشــداری لە ئۆلۆمپیاد 

بكەم.

میــران خەســرۆ یاریزانــی یانــەی شــورتەی شــاری 
بەغدا:  ئەو بڕیارەی كە سەركردایەتیی كورد لە سەر 
ئەنجامدانی گشتپرسی داویەتی، بڕیارێكی مێژووییە 
و تــەواوی گەلانــی جیهانیش بە دریژایی مێژووی خۆیان لە 
مەشــەقەتی زۆرەوە پێیگەیشــتوون، یاخــود لــە چاوەڕوانــی و 
هاندان بەردەوامن بۆی، كوردیش بە درێژایی مێژووی خۆی 
لــە هەوڵــدان بەردەوام بــووە و لە ئێســتادا دەبینین كە جەنابی 
ســەرۆك بارزانــی پرســەكەی كە زۆرێــك لە سیاســەتوانان بە 
ناواقیعیــان دادەنــا، كــردی بــە ئەمری واقیع و ئێســتا جیهان 
مشتومڕی لەسەر دەكات. ئەگەر چاو بە مێژووی باشووری 
كوردســتاندا بخشــێنین، دەبینیــن كــە گەلی كوردی باشــوور 
بــە ســەركردایەتی باوكــی نەمــری كــورد، بارزانیــی نەمــر، 
بەرپەرچــی زۆریــك لــە شكەســتهێنان بــە شۆڕشــی داوەتەوە 
و تەنانــەت جارێكیــش كۆڵــدان نەبووەتــە مەنهەجی كارەكەی 
و لــە شۆڕشــەكانی ئەیلــوول و گــوڵان و ســەر سەرخســتنی 
پرســی ســەربەخۆیی بەردەوام بووە. كوردی باشوور، كۆڕەوی 
لەیاد ناچێ، راپەڕینی مەزنی ساڵی 1991ی لەیاد ناچێ، 
برســییەتی و كوشــتن و ئەنفال و كیمیابارانی لە سەر دەستی 
حكومەتــی بەعســی عێراقــی لەیــاد ناچێ، ئەمانــە پاڵنەرن 
بــۆ بەهێزكردنــی هــۆكاری دەنگــدان بــە بەڵێ بــۆ ریفراندۆم 
مێــژووی  لــە  رابــردوو  رووداوەكانــی  دووبارەنەبوونــەوەی  و 

كوردایەتی و كوردستاندا.  

ئــازاد حەمــزە پاڵەوانی پاڵەوانانی یاری لەشــجوانیی 
كوردســتان:  وەكــو پاڵەوانێكــی كوردســتان بــە بەڵــێ 
دەنــگ بــە ریفرانــدۆم دەدەم، ئەمە باشــترین هەنگاوە 
بۆ یاریزانان و وەرزشــكارانی كوردســتان كەوا ریفراندۆم ببێتە 
باشــترین هێــڵ و بتوانیــن زۆر بــە ئــازادی ئــاڵای پیــرۆزی 
كوردستان لە نێو هەموو ئاڵاكانی جیهان بەرزبكەینەوە، جگە 
لەوەش كوردستان دەتوانێت راستەوخۆ لەهەموو یەكێتییەكانی 
جیهانــی وەرزشــی ئەنــدام بێت، ئەمــەش وادەكات لە رێگای 
وەرزش زیاتر كوردســتان بە جیهان بناســێنین، داوا لە هەموو 

لایەك دەكەم دەنگ بۆ سەربەخۆیی كوردستان بدەن.

دیدار حامد گۆڵپارێزی یانەی 
هەولێر:

كــورد  وەرزشــوانێكی  وەكــو 
لەگەڵ پرۆسەی ریفراندۆمم و دەنگیشم 
بە )بەڵێ( یە، چونكە دواڕۆژی كورد 
و ئایندەی ئێمەی وەرزشــوانان گەشــتر 
و جوانتــر دەكات، وەكــو تاكێكــی كورد 
وەكــو  وایــە  ئــارەزووم  و  هیــواو  زیاتــر 
هەمــوو وڵاتانی جیهان بەشــدار بین لە 
بۆنــە وەرزشــییەكان و تــا زیاتر كورد بە 
دنیا بناسێنین. هیوای من زیاتر ئەوەیە 
یەكێتــی تۆپــی پێــی كوردســتان ببێتە 
ئەندام لە فیفا، بۆیە داواكارم ســەرجەم 
بــە  دەنــگ  كوردســتان  وەرزشــكارانی 
بەڵێ بۆ سەربەخۆیی كوردستان بدەن.

ئــاكار شــێرزاد یاریزانــی راكردنــی ماوەدرێــژ: وەكــو 
وەرزشــكارێك دەنگ دەدەم بە بەڵێ بۆ ســەربەخۆیی 
كوردســتان و بــە ســەرۆك بارزانی بۆ ئــەوەی ئاڵای پیرۆزی 
كوردســتانیش شــان بە شــانی ئاڵای وڵاتانی تر بشــەكێتەوە، 
هیواداریشــم لــە ئۆڵۆمپیــاد و پاڵەوانیەتییــە نێودەوڵەتییــەكان 
ناوی كوردســتانیش وەكو وڵاتانی جیهان لە نێو وڵاتان بێت، 
بۆیــە داوا لــە هەمــوو وەرزشــكاران دەكــەم ئــەو رۆژە بكەنــە 
كەرنەڤاڵــی  بیكەنــە  و  مێژوویــی  پڕشــنگداری  رۆژێكــی 

سەركەوتنی یەكجاری لە هەموو هەرێمی كوردستان.

